ՀԻՄՆԱՎՈՐՈՒՄ
Հայաստանի Հանրապետության 2014 թվականի պետական բյուջեով քրեակատարողական համակարգի պահպանությանը հատկացված բյուջետային միջոցների ծախսերի տնտեսագիտական դասակարգման ներքին հոդվածներում և պետության կարիքների համար գնումների անվանացանկում փոփոխություն կատարելու  անհրաժեշտության վերաբերյալ

<<Հայաստանի Հանրապետության 2014 թվականի պետական բյուջեի մասին>> ՀՀ օրենքով 03,05,01 <<01.Քրեակատարողական համակարգի պահպանում>> ծրագրով  հատկացվել է  9,313,303.0 հազ. դրամ: 
   1. Անհրաժեշտությունը.
   <<Արթիկ>> քրեակատարողական հիմնարկը հիմնադրվել է   1966թ., սակայն նրա մաս կազմող որոշ շենք-շինություններ կառուցված են եղել դեռևս 1930-ական թվականներից: Հիմնարկը կապիտալ վերանորոգման է ենթարկվել 2005-2007 թվականներին, որից հետո որևէ վերանորոգման աշխատանք չի իրականացվել:

          ՀՀ ԱՆ «Արթիկ» քրեակատարողական հիմնարկի այն մասնաշենքը, որտեղ գործում են մասնագիտական կրթության դպրոցը, բժշկական սպասարկման բաժնի տեղամասը, տեխնիկատնտեսական սպասարկման ոլորտի դատապարտյալների կացարանները,  դատապարտյալների պահման կիսաբաց տիպի պատիժը կրելու կացարանները, քայքայվում է, քանի որ  յուրաքանչյուր հարկի արևմտյան հատվածում  գործող բաղնիքներում բացակայում է օդափոխության համակարգը, իսկ ջրահեռացման համակարգը թերի է գործում: Նշված հատվածի պատերը գերխոնավացած են, պատի շարվածքը խարխլված է, արտաքին շերտը մասնակի փլված, փքված և շերտազատված: Հիմքերում նկատվում են մասնակի նստվածքներ, ծածկի սալերը գերխոնավեցված են: Վերջին ժամանակահատվածում տեղի ունեցած սեյսմիկ և մթնոլորտային ազդեցություններից շենքի հյուսիսային հատվածում վնասվածքները մեծացել են, հասնելով սպառնալի չափերի, և շինության անվտանգ շահագործման համար անթույլատրելի են: Առանց  շուտափույթ ամրացման և վերանորոգման հետագա շահագործումը հղի է անկանխատեսելի հետևանքներով: Կից ներկայացվում է ՀՀ «ՍՊՀԱԾ»-ի մասնագիտական եզրակացությունը: Մասնաշենքը կարիք ունի  կապիտալ վերանորոգման, որի համար ըստ խոշորացված հաշվարկի անհրաժեշտ է մոտ  20 000 000 ՀՀ դրամ: 


ՀՀ ԱՆ «Սևան» քրեակատարողական հիմնարկի քողարկող պատը կառուցվել է 1962թ.-ին: Մինչ օրս վերանորոգման չի ենթարկվել: Պատի ցոկոլն ու վերին հատվածն  ամբողջ պարագծով քայքայված են, քանի որ կառուցման ժամանակ շինարարական նորմերը խախտվել են` պարսպի հիմքն ու վերին հատվածը պաշտպանված չեն մթնոլորտային ջրերից, իսկ ցոկոլային հատվածն իրականացված է տուֆե քարերով բազալտի կամ ծանր բետոնի փոխարեն: Որմածքի կարանների քայքայման պատճառով թափվում են պարսպի քարերը: Երկաթբետոնե միջուկները /սյուները/, որոնք կառուցվել էին որպես պարսպի կմախք, հիմքից քայքայվել են և չեն ծառայում իրենց նպատակին: Բացի այդ, պարսպի բարձրությունը, որը կազմում է 3-3.5 մետր, բավարար չէ անհրաժեշտ պահպանություն և անվտանգություն ապահովելու համար:  


Տնտեսական և ծառայության նպատակայնության առումով նպատակահարմար է նշված պարսպի փոխարեն կառուցել 6 մետր բարձրությամբ երկաթբետոնե պարիսպ, որն ունի հետևյալ առավելությունները` կառուցման արագություն, կառույցի երկարակեցություն, բարձր ամրություն և կայունություն, կառույցի փոքր շփման գործակից (մագլցելու, անցքեր բացելու փոքր հնարավորություն), վնասված տեղամասերի արագ վերականգնման հնարավորություն, կառույցի սպասարկում մինիմալ միջոցներով: Նման պարսպի կառուցումը խոշորացված հաշվարկներով կկազմի մոտ 165 000 000 ՀՀ դրամ: 
           <<Արմավիր>> ՔԿ հիմնարկի շահագործման հանձնելու նպատակով հրատապ անհրաժեշտություն է առաջացել ձեռքբերել մի շարք վարչական սաքավորանքներ և անվտանգության ապահովման սարքեր` տեսադիտման համակարգ, անվտանգության սարքերի համակարգ, ներքին հեռախոսացանցի համակարգ, օդափոխիչներ և խոհանոցի օդափոխման համակարգ, ռենտգենային <<Ռապիսկա>> որոնման սարք և այլն, ընդամենը 75,000.0 հազար դրամի չափով:

         Համաձայն պետական ծառայողական գաղտնիքի մասին ՀՀ օրենքի 9-րդ հոդվածի 1-ին մասի «գ» ենթակետի, վերոնշյալ օբյեկտների շինարարական աշխատանքներն պարունակում են պետական և ծառայողական գաղտնիք, ուստի` եթե հնարավոր լիներ նախապես կանխատեսել վերոնշյալ աշխատանքների կատարման գնման անհրաժեշտությունը, ապա այդ աշխատանքների գնումը պետք է իրականացվեր բացառապես գնման սահմանափակ ընթացակարգով: Սահմանափակ ընթացակարգով գնման պրոցեսի իրականացումը պահանջում է շուրջ 60-ից 70 օրացուցային օր: Քանի որ հնարավոր չի եղել կանխատեսել վերոնշյալ աշխատանքների գնման անհրաժեշտությունը և վերոնշյալ ծրագրով նախատեսված  շինարարական աշխատանքների մեծ մասը անհրաժեշտ է իրականացնել մինչև այս տարվա ավարտը, ինչպես նաև հաշվի առնելով, որ Սևանի և Արթիկի տարածաշրջաններում ձմեռը ավելի շուտ է գալիս և նշված աշխատանքները դրսում կատարվող աշխատանքներ են, ուստի համաձայն <<Գնումների մասին>>  ՀՀ օրենքի 20-րդ հոդվածի 5-րդ կետի, 2-րդ ենթակետի` ծագել է գնման անհետաձգելի պահանջ և, գնման այլ ընթացակարգի կիրառումը ժամկետի առումով անհնար է, որ նման պահանջը հնարավոր չէր կանխատեսել և համաձայն ՀՀ կառավարության 2011 թվականի փետրվարի 10-ի «Գնումների գործընթացի կազմակերպման մասին» թիվ 168-Ն որոշման 91-րդ կետի, առաջարկվում է <<Սևան>> ՔԿ հիմնարկի արգելապարիսպի և <<Արթիկ>> ՔԿ հիմնարկի 2-րդ մասնաշենքի կապիտալ  վերանորոգման, ինչպես նաև նախագծա-նախահաշվային փաստաթղթերի կազմման աշխատանքների գնումը իրականացնել բանակցային ընթացակարգով, առանց գնումների հայտարարությունը նախապես հրապարակելու ձևով: Ելնելով Հայաստանի Հանրապետության անվտանգության պահպանման անհրաժեշտությունից, օր առաջ պետք է սկսել <<Սևան>> ՔԿ հիմնարկի արգելապարիսպի և <<Արթիկ>> ՔԿ հիմնարկի 2-րդ մասնաշենքի կապիտալ  վերանորոգման աշխատանքները:
          Վերոգրյալի համաձայն անհրաժեշտ է քրեակատարողական համակարգի պահպանման համար 2014 թվականի պետբյուջեում նախատեսված միջոցների տնտեսագիտական դասակարգման հոդվածներում կատարել հետևյալ ներհոդվածային վերաբաշխումները. պակասեցնել  <<Այլ վարձատրություններ>> /4115/ հոդվածից 10,900.0 հազ. դրամը, <<Արտասահմանյան գործուղումների գծով ծախսեր>> /4222/ հոդվածից 2070.0 հազ. դրամ, <<Տեղեկատվական ծառայություններ>> /4234/ հոդվածից 3,700.0 հզ. դրամը, <<Շենքերի և կառույցների ընթացիկ նորոգում և պահպանում>> /4251/ հոդվածից 125,020.0 հազ. դրամը, <<Կենցաղային և հանրային սննդի նյութեր>> /4267/ հոդվածից 121,810.0 hազ. դրամը, <<Այլ ծախսեր>> /4861/ հոդվածից 1,500.0 hազ. դրամը ընդամենը 265,000.0 հազ. դրամ, ավելացնելով` <<Շենքերի և շինությունների կապիտալ վերանորոգում>> /5113/ հոդվածին 185,000.0 հազ. դրամ, <<Վարչական սարքվորանքներ>> /5122/ հոդվածին 75,000.0 հազ. դրամ, <<Նախագծահետազոտական ծախսեր>> /5134/ հոդվածին 5,000.0 հազ. դրամ
  2. Ներկա իրավիճակը և խնդիրները.

 Ներկայումս քրեակատարողական հիմնարկների մեծ մասը ունեն կապիտալ վերանորոգման անհրաժեշտություն: Քրեակատարողական հիմնարկներում վերջին կապիտալ վերանորոգումները իրականացվել են 2006 թվականին, իսկ վերոնշյալ խնդիրները այդ ծրագրերում ներառված չեն եղել` չնայած, որ առաջացել են 1990-ական թվականներին:

Հրատապ խնդիր է հնարավորինս արագ լուծում տալ առաջացած իրավիճակին:

<<Արմավիր>> ՔԿ հիմնարկի շահագործման հանձնելու նպատակով հրատապ անհրաժեշտություն է առաջացել ձեռքբերել մի շարք վարչական սաքավորանքներ և անվտանգության ապահովման սարքեր:

3. Տվյալ բնագավառում իրականացվող քաղաքականությունը.

Քրեակատարողական վարչությունը հետևողականորեն ծրագրեր է մշակում քրեակատարողական համակարգում պահվող ազատազրկվածների բնակվելու և կոմունալ-կենցաղային պայմանների բարելավման ուղղությամբ` օգտագործելով պետբյուջեից հատկացված սուղ միջոցները։
4. Կարգավորման նպատակը և բնույթը.

<<Արթիկ>> ՔԿ հիմնարկի վերոնշյալ մասնաշենքի կապիտալ վերանորոգումը կերկարացնի նրա ծառայության տարիները, դրանով խնայելով ՀՀ պետական բյուջեի սուղ միջոցներով նոր մասնաշենքի կապիտալ շինարարություն համար պահանջվող գումարները:

<<Սեվան>> ՔԿ հիմնարկի արգելապարսպի վերակառուցումը հնարավորություն կտա բարձրացնել հիմնարկի անվտանգությունը և ապահովել նրա պահպանության բարձր աստիճանը:   
	

	Ցուցանիշներ 
	ընթացիկ 2014 տարի 
	Հաջորդող 3 տարիները 

	
	
	2015 
	2016
	2017

	
	Ըստ 2014թ. պետական բյուջեի  


	փոփոխու-թյունը 2014թ. պետական բյուջեի  համեմատ
	Փոփոխությունն ընթացիկ տարվա համեմատ (n) 
	Փոփոխությունն ընթացիկ տարվա համեմատ (n) 
	Փոփոխությունն ընթացիկ տարվա համեմատ (n) 

	1 
	2 
	3 
	4 
	5 
	6 

	1.Եկամուտներ
	0
	0
	0
	0
	0

	1.1. պետական բյուջեի եկամուտներ 
	
	
	
	
	

	1.2. ՏԻՄ եկամուտներ 
	
	
	
	
	

	2. Ծախսեր
	0
	0
	0
	0
	0

	2.1. պետական բյուջեի ծախսեր
	0
	0
	0
	0
	0

	 2.2. ՏԻՄ բյուջեի ծախսեր 
	
	
	
	
	

	3. Ֆիսկալ ազդեցության գնահատական
	0
	0
	0
	0
	0

	3.1. պետական բյուջե 
	0
	0
	0
	0
	

	3.3. ՏԻՄ բյուջե 
	
	
	
	
	

	4. Եկամուտների և ծախսերի հաշվարկների մանրամասն ներկայացում (անհրաժեշտության դեպքում կարող է ներկայացվել հավելվածի տեսքով)։ 
	

	4.1. Եկամուտների գնահատում
	

	4.2. Ծախսերի գնահատում 
	

	5.  Այլ տեղեկություններ (եթե այդպիսիք առկա են) 
	


Տ Ե Ղ Ե Կ Ա Ն Ք N 1
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2014 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N1414-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
<< Հայաuտանի Հանրապետության 2014 թվականի պետական բյուջեում և ՀՀ կառավարության 2013 թվականի դեկտեմբերի 19-ի N 1414-Ն որոշման մեջ փոփոխություններ կատարելու մաuին>> Հայաստանի Հանրապետության կառավարության որոշումն ընդունելու կապակցությամբ այլ իրավական ակտերի ընդունելու անհրաժեշտությունը բացակայում է։
Տ Ե Ղ Ե Կ Ա Ն Ք N 2

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2014 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N1414-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>>  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾՆ ԸՆԴՈՒՆԵԼՈՒ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ  ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ

         << Հայաuտանի Հանրապետության 2014 թվականի պետական բյուջեում և ՀՀ կառավարության 2013 թվականի դեկտեմբերի 19-ի N 1414-Ն որոշման մեջ փոփոխություններ կատարելու մաuին>> Հայաստանի Հանրապետության կառավարության որոշման նախագիծն ընդունելու դեպքում պետական տեղական ինքնակառավարման մարմինների բյուջեներում ծախսերի և եկամուտների էական ավելացումներ և նվազեցումներ չեն սպասվում:
